
YOSHLARNI NIKOH YOSHI HAQIDAGI ADEKVAT TASAVVURLARI 
OTA-ONA OILASIDAGI MA’NAVIY MUHITNING BARQARORLIGIGA 

MOSLIGINI IJTIMOIY-PSIXOLOGIK MEZONLARI 
 

Abdullayeva Aropatxon Rustamovna 
Farg‘ona davlat universiteti 

psixologiya kafedrasi katta o‘qituvchisi 
 

Annotatsiya. Mazkur maqolada oilaviy qadriyatlarning mohiyati va 
ahamiyati yoritilgan. Oilaviy qadriyatlar har bir oilaga xos bo‘lgan, oila uchun 
ustuvor hayotiy maqsadlarni belgilovchi, oila a’zolari o‘rtasidagi munosabatlarni 
tartibga soluvchi hamda oilaning hayot faoliyatiga ta’sir ko‘rsatuvchi g‘oyalar 
majmui sifatida tavsiflanadi. Shuningdek, oilaviy qadriyatlar insonning biologik, 
axloqiy va psixologik fazilatlarini uyg‘unlashtiruvchi hamda axloqiy tarbiyaning 
muhim asosi ekanligi asoslab berilgan. 

Kalit so‘zlar: oila, qadriyat, omil, jamiyat, urf-odat, taraqqiyot, milliy 
qadriyatlar, biologik omillar, ijtimoiy muhit, psixologik xususiyatlar. 

Аннотaция. В данной статье раскрываются сущность и значение 
семейных ценностей. Семейные ценности рассматриваются как совокупность 
идей и принципов, характерных для каждой семьи, определяющих её 
приоритетные жизненные цели, регулирующих взаимоотношения между 
членами семьи и оказывающих влияние на её жизнедеятельность. 
Обосновывается, что семейные ценности объединяют биологические, 
нравственные и психологические качества личности и выступают важной 
основой нравственного воспитания. 

Ключевые слова: семья, ценность, фактор, общество, традиции, 
развитие, нaциональные ценности, биологические факторы, социальная среда, 
психологические особенности. 

Abstract. This article explores the essence and significance of family values. 
Family values are defined as a set of ideas and principles inherent in each family that 
determine its priority life goals, regulate relationships among family members, and 
influence family life. The study highlights that family values integrate biological, 
moral, and psychological qualities of an individual and serve as an essential 
foundation of moral education and personal development. 

Keywords: family, value, factor, society, tradition, development, national 
values, biological factors, social environment, psychological characteristics. 

KIRISH 
O‘zbekistonda oilani rivojlantirish masalasiga global darajada, shuningdek, 

2022-2026-yillarga mo‘ljallangan Yangi O‘zbekistonning Taraqqiyot strategiyasida 
inson qadrini yuksaltirish va erkin fuqarolik jamiyatini rivojlantirish doirasida 
alohida e’tibor qaratilgan. 

Unda oilani rivojlantirish masalalari bo‘yicha davlat, fuqarolik jamiyati 
institutlari va xususiy sektor hamkorligini yo‘lga qo‘yish, oila ajralishlari bilan 
bog‘liq salbiy tendensiyalar va muammolar sabablarini bartaraf etish, zamonaviy 
oilani mustahkamlash va rivojlantirish, oila farovonligi darajasini oshirish, oilaning 
tarbiyaviy-ta’lim salohiyatini mustahkamlash, jamiyatda an’anaviy oilaviy 
qadriyatlarni saqlash, oilalarda ma’naviy-axloqiy muhitni yaxshilash hamda 
oilalarga ta’sirchan metodik, konsultativ va amaliy yordam ko‘rsatishning samarali 
tizimini yaratish bo‘yicha chora-tadbirlar belgilab berilgan. 

 Mazkur chora-tadbirlar ona shaxsining farzandlar kamolotiga ta’siri, ularning 
turli oila turlari va shakllaridan qat’i nazar, barqaror tarbiya muhitini ta’minlashga 
xizmat qiluvchi psixologik omillarni aniqlash va ularni turmushda tatbiq etish 
vazifasini yuklamoqda. 

Milliy statistika qo‘mitasi ma’lumotlariga ko‘ra, O‘zbekistonda 2024-yilda 
birinchi marta nikohlanuvchi erkaklarning o‘rtacha yoshi 26,2 yoshni, ayollarning 
o‘rtacha yoshi esa 21,8 yoshni tashkil etgan. O‘zbek oilasi o‘zida qadimiy ma’naviy 
qadriyat va an’analarimizni, udum va rasm-rusumlarimizni, ma’naviy hamda 
madaniy merosimizni saqlab kelgan va bugungi kunda ham saqlab kelmoqda. 

Sharq xalqlari o‘zligini anglash va yuksak ma’naviyatga erishish uchun o‘z 
milliy qadriyatlari hamda milliy madaniyatini asrab-avaylashi zarur. O‘zbek xalqida 
o‘z qadriyatlari va o‘ziga xos ma’naviyatini shakllantirish hamda yuksaltirishda oila 
yetakchi o‘rin tutadi. Oila har bir farzand qalbida eng pokiza tuyg‘ularning 
shakllanishida muhim rol o‘ynaydi. Farzand aynan oilada dastlabki hayotiy 
ko‘nikmalarni egallaydi. 

MAVZUNING O‘RGANILGANLIGI VA METODOLOGIYASI 
Azaldan ma’lumki, zardushtiylikning muqaddas kitobi “Avesto”dan tortib 

hozirgi kungacha barcha ijod ahllarining asarlariga nazar soladigan bo‘lsak, yuksak 
axloqiy fazilatlarni kamol toptirish va oilaviy qadriyatlarni mustahkamlash masalasi 
asosiy o‘rinni egallab kelmoqda. Darhaqiqat, qadimdan milliy urf-odat va 
an’analarimizni yosh avlod ongiga singdirishda, ularni jismonan barkamol, ma’nan 
yetuk, mehr-oqibatli, saxovatpesha, o‘zgalar dardini his qila oluvchi, yiqilganga 
tirgak bo‘la oladigan insonlar qilib tarbiyalashda sog‘lom oila muhiti muhim o‘ringa 
ega bo‘lib kelgan. 

Ilmiy manbalarda ham qadriyat masalasi bo‘yicha: “Qadriyat inson va jamiyat 
ma’naviyatining tarkibiy qismi, olamdagi voqealar, hodisalar, jarayonlar, holatlar, 
sifatlar, talab va tartiblarning qadrini ifodalash uchun ishlatiladigan tushunchadir”, 
- deb keltirilgan. Qadriyatlar o‘zbek xalqining bebaho boyligi sifatida madaniy-
ma’rifiy hodisalar, urf-odatlar va an’analar zamirida inson qadr-qimmatining 
oshishiga xizmat qiladi. 

Oilada bolaga salomlashishdan tortib to‘g‘ri ovqatlanish, kiyinish, kattalar va 
tengdoshlar bilan o‘zaro muloqot qilish, jamoatchilik ichida o‘zini tutish, “Suvga 
tupurma”, “Non ustiga narsa qo‘yma”, “Nonning uvog‘i ham non”, “Yoshi 
ulug‘larning yo‘lini kesib o‘tma”, “Ota-onangning gapini ikki qilma”, “Ustozingni 
hurmat qil”, “Atrofingga befarq bo‘lma” kabi ma’naviy-ma’rifiy nasihatlarni 
eshitib, turli rivoyat, maqol, hikmat va nasihatlarni tinglab, xotiralarida saqlab 
voyaga yetadilar va bu orqali qadriyatlar singdirib boriladi. 

O‘zimizga xos bo‘lgan mehnatsevarlik, sadoqat, samimiyat, ishonch, Vatanni 
sevmoqlik, adolat, poklik, to‘g‘rilik singari fazilatlar shaxsiy namuna sifatida ota-
ona orqali farzandga beriladi. Urf-odat va an’analar oilaviy qadriyat sifatida ham 
farzandlarning hayot tarziga, yoshliklaridan ota-onalariga ko‘mak berish, so‘ngra 
o‘z oilalari uchun qayg‘urish hissini singdirib borishda asosiy rolni bajaradi. 

Prezidentimiz Shavkat Mirziyoyev: “Yosh oilalar orasida arzimas sabablar 
bilan ajralishlar ko‘payib bormoqda. Begunoh bolalar yetim bo‘lib, mehr va 
e’tiborga eng tashna vaqtida ota-ona tarbiyasidan chetda qolmoqda... Yana bir 
noxush holatni bugun afsus bilan aytmoqchiman: oilalarda nosog‘lom munosabatlar, 
qaynona-kelin, er-xotin o‘rtasidagi janjallar, xotin-qizlarimiz orasidagi o‘z joniga 
qasd qilish holatlari borligi shaxsan meni qattiq iztirobga solmoqda”, - deb barcha 
oilalarga qarata o‘z fikrini bildirgan. 

Demak, har bir oilada oilaviy qadriyatlar mustahkam bo‘lishi uchun ota-
onalarning o‘zlari farzand tarbiyasi haqidagi bilimlar bilan doimo qurollanishlari 
talab etiladi. Aynan er-xotinning oilani barpo etish motivlari va maqsadlari haqida 
bilimga ega emasligi, umumiy qadriyatlarni tushunmasligi hamda mustahkam 
oilaviy an’analarning shakllanmaganligi oilaviy munosabatlarga salbiy ta’sir 
ko‘rsatadi. 

Oilaviy qadriyatlar va ularni mustahkamlash borasidagi masalalar 
hukumatning me’yoriy-huquqiy hujjatlarida ham o‘z aksini topgan. O‘zbekiston 
Respublikasi Vazirlar Mahkamasining 2018-yil 14-martdagi “Xotin-qizlar bilan 
ishlash va oilalarda ma’naviy-axloqiy qadriyatlarni mustahkamlash bo‘yicha 
mutaxassis to‘g‘risidagi nizomni tasdiqlash haqida”gi 200-son qarori qabul qilinib, 
unda oilaviy qadriyatlarni mustahkamlash, erta nikoh va ajrashishlarning oldini olish 
bo‘yicha samarali choralar ko‘rish masalalari belgilab berilgan. 

O‘zbekiston Respublikasi Prezidentining 2020-yil 18-fevraldagi “Jamiyatda 
ijtimoiy-ma’naviy muhitni sog‘lomlashtirish, mahalla institutini yanada qo‘llab-
quvvatlash hamda oila va xotin-qizlar bilan ishlash tizimini yangi darajaga olib 
chiqish chora-tadbirlari to‘g‘risida”gi PF-5938-son Farmonida ham sohani 
rivojlantirish, xususan, xotin-qizlarni ijtimoiy qo‘llab-quvvatlash va himoya qilishni 
yangi bosqichga olib chiqish, yoshlarni oilaviy hayotga tayyorlash, zamonaviy 
namunali oilani shakllantirish, uning ma’naviy-axloqiy negizlari va an’anaviy 
oilaviy qadriyatlarini mustahkamlash bo‘yicha maqsadli ishlarni olib borish asosiy 
vazifalardan biri sifatida belgilangan. 

Bu borada nikoh ostonasida turgan yoshlarning oilaviy qadriyatlarga 
munosabatini o‘rganish maqsadida ularga tegishli savollar bilan murojaat qilindi. 
Nikoh qurish uchun eng zarur omillarni muhimligiga qarab ranjirovka qilish 
so‘ralganda, yoshlarning savolga bo‘lgan munosabatlariga ko‘ra 1-jadvaldagi 
natijalar olindi. 

1-jadval 
“Nikoh qurish uchun zarur omillarning eng muhimligi asosida ranjirovka 

qilib (qatorlab) bering” savoli natijalari. (n=170) 
  

Erta nikoh oila 
mustahkamligini 
ta’minlaydi 

Avvalo 
ta’lim va 
karyera 
muhim 

Ota-ona 
fikri 
birinchi 
o‘rinda 
turishi 
kerak 

Nikoh 
shaxsiy 
tanlov 
bo‘lishi 
kerak 

Moddiy 
sharoit 
nikoh 
uchun 
asosiy 
omil 

18-20 yosh 2-o‘rin 15% 
5-o‘rin 
10% 

1-o‘rin 
50% 

3-o‘rin 
10% 

4-o‘rin 
15% 

21-23yosh 0% 
2-o‘rin 
25% 

3-o‘rin 
30% 

1-o‘rin 
40% 

4-o‘rin 
15% 

24-26yosh 0% 
1-o‘rin 
50% 

3-o‘rin 
20% 

2-o‘rin 
30% 

4-o‘rin 
20% 

 
TAHLIL VA NATIJALAR 
Ko‘rsatkichlarga ko‘ra, 18-20 yoshli respondentlarning 50 foizi “Ota-ona fikri 

birinchi o‘rinda turishi kerak” degan fikrni 1-o‘ringa, 21-23 yoshli 
respondentlarning 30 foizi va 24-26 yoshli respondentlarning 20 foizi esa ushbu 
fikrni uchinchi o‘rinda belgilaganlar. Respondentlarning bu fikrlarini bir yoqlama 
qabul qilish emas, balki muvozanatli yondashish kerak. Bizga ma’lumki, ota-ona 
hayotiy tajribaga boy bo‘lib, shuningdek, farzandining xarakteri va ehtiyojlarini 
yaxshi biladi, har qanday qarorlarni qabul qilishda oqilona maslahatlari bilan 



FANLARARO ILMIY TADQIQOTLAR No. 2 (2026) 

https://fanlararotadqiqotlar.uz/   ISSN-L: 3093-9240  
66   

yordam beradi hamda o‘z oilasidagi an’ana va qadriyatlarni inobatga olgan holda 
qaror qabul qiladi. 

Nikoh – bu, avvalo, ikki insonning shaxsiy hayoti. Shunga binoan, juftliklar 
o‘rtasida o‘zaro hurmat, muhabbat va psixologik moslik eng zarur omillardir. 
Ma’naviy tayyorgarlik va oila ilmini o‘zlashtirish oiladagi qadriyatlar asosida ota-
ona tomonidan o‘rgatiladi. Juft tanlashda yoshlarning o‘z tanlovi bo‘lishi yaxshi, 
albatta, ammo bunda ota-onadan ham mas’uliyatli bo‘lish talab qilinadi. 

Oilaviy qadriyatlar har bir oilaga xos bo‘lgan, oila uchun ustuvor hayotiy 
maqsadlarni belgilaydigan, oila a’zolari o‘rtasidagi munosabatlarni tashkil etadigan 
va uning hayotiga ta’sir qiluvchi g‘oyalar majmuidir. Oilaviy qadriyatlar insonning 
biologik, axloqiy va psixologik fazilatlarini birlashtiradi hamda axloqning asosiga 
aylanadi. Shuningdek, keksa avlod vakillariga ko‘rsatilayotgan ehtirom, kattalarning 
o‘gitlari va pand-nasihatlariga amal qilish, ularning keksaygan chog‘larida tayanch 
bo‘la olish singari qadriyatlar ham mavjud. 

Dasturxon atrofidagi yig‘inlarda keksa avlod vakillari xalqimizning nodir ijod 
namunalari bo‘lgan maqollar, matallar, rivoyatlar va hikmatlar orqali turli maishiy 
masalalar hamda muammolarga yechimlar ko‘rsatadilar. Keksaygan ota-onalar 
uchun moddiy ashyolardan ko‘ra, oila a’zolarining shirin so‘zi va tabassumi, qalbini 
ko‘tarishi hamda dalda berishi qadrliroqdir. 

Oilaviy qadriyatlarda nikoh masalasini doimo e’tibordan chetda qoldirmaslik 
zarur. Chunki bugungi kunda aksariyat yoshlarning oilaviy hayotga yetarli darajada 
tayyor emasligi natijasida ular orasida oilaviy ajrimlar soni ortib borayotgani 
achinarli holatdir. Demak, ota-onalar o‘z maslahatlari bilan yoshlarga to‘g‘ri qaror 
qabul qilishda yordam berishlari kerak. 

XULOSA 
Oila qadriyati an’anaviymi yoki zamonaviymi, uning zamirida ota-onaga va 

kattalarga hurmat, oila a’zolari o‘rtasidagi muhabbat va g‘amxo‘rlik, bir-biriga 
ishonch va vafodorlik, har bir a’zoning o‘z vazifasini anglab bajarishi, o‘zaro 
qo‘llab-quvvatlash hamda birlikda yashash kabi jihatlar mujassam bo‘ladi. 

Tadqiqot natijalari asosida ota-onalardagi ustuvor kognitiv ustanovkalar 
shaxsning tarbiyasi va kamolotiga asos bo‘lishi, jamiyat barqarorligini ta’minlashi, 
shuningdek, oilada milliy an’analar va urf-odatlarning saqlanishi yosh avlodni 
to‘g‘ri yo‘naltirishga yordam berishi aniqlandi. 

Oila qadriyatlari insonning ma’naviy dunyosi shakllanishidagi eng muhim 
omillardan biri hisoblanadi. Mustahkam oila esa mustahkam jamiyatning asosidir. 
Yuqorida qayd etilgan fikrlardan kelib chiqib aytish mumkinki, oilalar sog‘lom 
ekan, jamiyat ham mustahkam bo‘ladi. Mustahkam jamiyatda esa tinchlik, 
farovonlik, osoyishtalik va to‘kinlikning barqarorligi ta’minlanadi. 

Jamiyatimizning osoyishtaligi va barqaror rivojlanishiga, shuningdek, oilaviy 
qadriyatlarning mustahkamlanishiga munosib hissa qo‘shish har bir shaxsning 
muhim vazifasidir. 

 
FOYDALANILGAN ADABIYOTLAR RO‘YXATI 

1. Mirziyoev, Sh. M. Milliy taraqqiyot yo‘limizni qat’iyat bilan davom ettirib, 
yangi bosqichga ko‘taramiz / Sh. M. Mirziyoev. - Toshkent : O‘zbekiston, 2016. - 
B. 487. 

2. Abdullaeva, A. R. Yoshlarni oilaviy hayotga tayyorlashning ijtimoiy-
psixologik omillari / A. R. Abdullaeva // Ijodkor o‘qituvchi. - 2023. - № 30. - B. 
479-484. 

3. Abdullaeva, A. R. Nikoh yoshi oila mustahkamligini ta’minlashning ijtimoiy-
psixologik omili sifatida / A. R. Abdullaeva // Ta’limda istiqbolli izlanishlar. – 2025. 
- № 2. - B. 33-37. 

4. Abdullaeva, A. R. Oilada shaxslararo munosabatlar barqarorligini 
ta’minlashga xizmat qiluvchi ijtimoiy-psixologik omillar / A. R. Abdullaeva // 
Ta’limda istiqbolli izlanishlar. - 2025. - № 6. - B. 50-55. 

5. Abdullaeva, A. R. Zamonaviy oilada er-xotin munosabatlarining ijtimoiy-
psixologik mexanizmlari / A. R. Abdullaeva // Psixologiya va sotsiologiya. - 2024. 
- № 6. - B. 97-101. 

6. Ma’naviyat: asosiy tushunchalar izohli lug‘ati. - Toshkent : G‘afur G‘ulom 
nomidagi nashriyot-matbaa ijodiy uyi, 2010. - B. 707. 

7. Стратегия развития Нового Узбекистана на 2022-2026 годы 
[Электронный ресурс]. - Режим доступа: 

8. https://president.uz/uz/pages/view/strategy?menu_id=144 (дата обращения: 
13.06.2026). 

9. Агентство статистики при Президенте Республики Узбекистан. 
Официальный Telegram-канал [Электронный ресурс]. - Режим доступа: 
https://t.me/statistika_rasmiy/5868 (дата обращения: 13.06.2026). 
  



 
 

https://fanlararotadqiqotlar.uz/   ISSN-L: 3093-9240  

MUNDARIJA    CONTENTS     СОДЕРЖАНИЕ 

113   

YOSHLAR HUQUQIY ONGINI SHAKLLANTIRISH − 
HUQUQIY NIGILIZMGA QARSHI KURASHNING USTUVOR 

OMILI 
Turdiyev Bexruz Sobirovich 

6 

TA’LIM JARAYONIDA AKADEMIK STRESS VA UNI 
KAMAYTIRISH STRATEGIYALARI 

Ismatulloyev Abdullo Nasrulloyevich 

12 

ZAMONAVIY YOSHLARDA O‘ZIGA BAHONI 
ADEKVATLASHTIRISH ORQALI STRESSGA 

BARQARORLIKNI OSHIRISH IMKONIYATLARI 
Ismoilova Nurjaxon Zuxuriddinovna., 

Ismoilova Moxinur Kamilovna 

17 

АЛГОРИТМ ПРОВЕДЕНИЯ НАРРАТИВНО-
ЭКСПОЗИЦИОННОЙ ТЕРАПИИ В ПСИХОЛОГИЧЕСКОЙ 

РЕАБИЛИТАЦИИ ДЕТЕЙ, ПЕРЕЖИВШИХ 
ТРАВМАТИЧЕСКИЙ ОПЫТ В УСЛОВИЯХ 

ТЕРРОРИСТИЧЕСКОЙ АКТИВНОСТИ 
Юлдашев Санжар Рузимуродович 

25 

OLIMPIYA TERMA JAMOASI SPORTCHILARINI 
MUSOBAQAOLDI PSIXOLOGIK TAYYORGARLIGINI 

TAKOMILLASHTIRISHDA ZAMONAVIY TEXNOLOGIK 
VOSITALARDAN FOYDALANISHNING ILMIY-AMALIY 

ASOSLARI  
Nazarov Davron Baxtiyor o‘g‘li 

38 

IJTIMOIY TARMOQLARDA YOLG‘ON AXBOROTLARGA 
MOYILLIKNING PSIXOLOGIK DETERMINANTLARI VA 

NAMOYON BO‘LISH MEXANIZMLARI 
Nurmatov A.N 

46 

OʻSMIR SUZUVCHILARDAGI ICHKI NIZOLAR VA 
ULARNING SPORT FAOLIYATIGI TA’SIRI 

Mavlanov Donyor Ergash oʻgʻli 

54 

YOSHLARNI NIKOH YOSHI HAQIDAGI ADEKVAT 
TASAVVURLARI OTA-ONA OILASIDAGI MA’NAVIY 

MUHITNING BARQARORLIGIGA MOSLIGINI IJTIMOIY-
PSIXOLOGIK MEZONLARI 

Abdullayeva Aropatxon Rustamovna 

61 



 
 

https://fanlararotadqiqotlar.uz/   ISSN-L: 3093-9240  

MUNDARIJA    CONTENTS     СОДЕРЖАНИЕ 

114   

BOLALARDA KREATIV FIKRLASHNI 
RIVOJLANTIRISHDAGI KOGNITIV, HISSIY-MOTIVATSION 

VA PEDAGOGIK OMILLAR 
Yuldasheva Shoxista Tojialiyevna 

67 

DINIY KONTENTNING RAQAMLI AXBOROT MAKONIDA 
SHAXS ONGIGA IJTIMOIY-PSIXOLOGIK TA’SIRI VA 

AXBOROT XAVFSIZLIGI MUAMMOLARI 
Soliyev Otabek Davlatjon o‘g‘li 

73 

MUSTAQIL TA’LIM JARAYONIDA TALABALARGA O‘QUV 
MATERIALLARINI MUSTAQIL O‘QITISHNI 

TAKOMILLASHTIRISHNING PEDAGOGIK SHART-
SHAROITLARI 

Qurbonova Buzaynab Nurmuxammadiyevna 

85 

ONALIK FENOMENI: FANLARARO TALQIN VA OILAVIY-
PEDAGOGIK MAZMUNI 

Yuldasheva Zulayxo Sadullayevna 

91 

PRAGMALINGUISTIC ASPECTS OF ENGLISH AND UZBEK 
PRINT AND ONLINE NEWS TEXTS 

Istamova Dilnoza Sadulloyevna  

100 

PSIXOLOGIK BARQARORLIK VA RUHIY SALOMATLIKNI 
SAQLASHDA QONUNLARNING O‘RNI VA TA’SIRI 

Bahodirova Marhaboxon Toxirjon qizi 

106 

 
 
 



LIDERLIK – ILMIY TADQIQOTLARNING PREDMETI SIFATIDA 
 

(Mavzu bosh harflarda, Times New Roman 14 shriftda, 12 ta so‘zdan oshmagan holda) 
 

Abdullayev Abdulla Abdullayevich 
Toshkent amaliy fanlar universiteti professori, psixologiya fanlari doktori 

 
(Muallif F.I.Sh., ish joyi, lavozimi, ilmiy daraja va unvoni Times New Roman 14 shriftda to‘liq 

yozilishi kerak) 
Annotatsiya: Maqolaga annotatsiya o‘zbek, rus va ingliz tillarida taqdim etilishi lozim. 

Annotatsiya maqolaning qisqacha mazmunini yoritib berishi, unda tadqiqotning dolzarbligi, 
maqsadi, metodologiyasi, asosiy natijalari hamda ilmiy-amaliy ahamiyati qisqacha aks ettirilishi 
talab etiladi. Annotatsiya hajmi 100-150 ta so‘zdan oshmagan, bir butun matn shaklida yozilishi, 
unda iqtiboslar, jadvallar, formulalar va adabiyotlarga havolalar keltirilmasligi kerak.  

Kalit so‘zlar: kamida 10-15 ta so‘zdan iborat bo‘lishi tavsiya etiladi. 
Аннотация: Аннотация к статье должна быть представлена на узбекском, русском и 

английском языках. Аннотация должна кратко отражать содержание статьи, включая 
актуальность исследования, цель, методологию, основные результаты и научно-
практическую значимость исследования. Объём аннотации не должен превышать 100-150 
слов. Текст аннотации оформляется в виде единого текста без использования цитат, таблиц, 
формул и ссылок на литературу. 

Ключевые слова: рекомендуется указывать не менее 10-15 слов. 
Abstract: The abstract of the article should be presented in Uzbek, Russian, and English 

languages. The abstract must briefly reflect the content of the article, including the relevance of 
the research, its purpose, methodology, main results, and scientific-practical significance. The 
abstract should not exceed 100-150 words and must be written as a single coherent text without 
quotations, tables, formulas, or references. 

Keywords: it is recommended to provide at least 10-15 keywords.  
 
KIRISH 
Maqolaning kirish qismida tadqiqot mavzusining dolzarbligi, muammoning ilmiy va 

amaliy ahamiyati, mavzu bo‘yicha mavjud ilmiy qarashlar hamda tadqiqotning maqsadi va 
vazifalari yoritilishi lozim. Shuningdek, tadqiqot obyekti va predmeti, qo‘llanilgan metodlar 
hamda maqolaning ilmiy yangiligi qisqacha bayon etilishi tavsiya etiladi. 

MAVZUNING O‘RGANILGANLIGI VA METODOLOGIYASI 
Mazkur bo‘limda tadqiqot mavzusi bo‘yicha mahalliy va xorijiy olimlarning ilmiy ishlari, 

mavjud nazariy yondashuvlar hamda ilmiy qarashlar tahlil qilinishi lozim. Tadqiqot davomida 
foydalanilgan adabiyotlar matn mazmuniga mos ravishda [1], [2], [3] ko‘rinishida havola tarzida 
berilishi tavsiya etiladi. Shuningdek, tadqiqot jarayonida qo‘llanilgan ilmiy metodlar, tahlil 
usullari, ma’lumotlar manbalari, tadqiqot obyekti va predmeti hamda metodologik yondashuvlar 



yoritilishi zarur. Ushbu bo‘lim tadqiqotning ilmiy asoslanganligini va natijalarning ishonchliligini 
ko‘rsatib berishi kerak. 

TAHLIL VA NATIJALAR 
Mazkur bo‘limda tadqiqot jarayonida olingan natijalar ilmiy asosda tahlil qilinishi, ularning 

mazmun-mohiyati ochib berilishi hamda muammo yechimiga oid ilmiy xulosalar bayon etilishi 
lozim. Tahlil jarayonida statistik ma’lumotlar, jadvallar, diagrammalar va boshqa tahliliy 
materiallardan foydalanish tavsiya etiladi. Olingan natijalar mavzu bo‘yicha mavjud ilmiy 
qarashlar bilan qiyosiy tahlil qilinishi, tadqiqotning ilmiy yangiligi va amaliy аҳамияти asoslab 
berilishi zarur. Ushbu bo‘limda keltirilgan fikr va ma’lumotlarga tegishli adabiyotlar [1], [2], [3] 
ko‘rinishida havola tarzida berilishi tavsiya etiladi. 

XULOSA 
Mazkur bo‘limda tadqiqot natijalari umumlashtirilib, mavzu yuzasidan asosiy ilmiy 

xulosalar bayon etilishi lozim. Shuningdek, tadqiqot davomida aniqlangan muammolar, ularning 
yechimiga oid ilmiy-amaliy taklif va tavsiyalar keltirilishi tavsiya etiladi. Xulosa qismida 
tadqiqotning nazariy va amaliy ahamiyati, uning istiqboldagi ilmiy izlanishlar uchun ahamiyati 
ham qisqacha yoritilishi zarur. Mazkur bo‘lim aniq, qisqa va mantiqiy yakunlangan shaklda bayon 
etilishi talab etiladi. 

FOYDALANILGAN ADABIYOTLAR RO‘YXATI 
Mazkur bo‘limda maqola tayyorlash jarayonida foydalanilgan ilmiy manbalar, normativ-

huquqiy hujjatlar, monografiyalar, ilmiy maqolalar, dissertatsiyalar, konferensiya materiallari 
hamda internet manbalari tartib asosida keltirilishi lozim. 

Adabiyotlar ro‘yxati 5 ta manbaadan kam bo‘lmagan manba ko‘rinishida taqdim etishi shart. 
Bibliografik tavsif APA 7th Edition yoki Harvard uslubida rasmiylashtiriladi. 

NASHR ETIKASI VA AKADEMIK HALOLLIK 
Jurnal faoliyatida xalqaro nashriyot etikasi tamoyillari, jumladan COPE (Committee on 

Publication Ethics) tavsiyalariga amal qilinadi. Mualliflar tadqiqot natijalarining haqqoniyligi, 
ma’lumotlarning ishonchliligi hamda mualliflik huquqlariga rioya etilishi uchun mas’uldirlar. 

Plagiat, ma’lumotlarni soxtalashtirish, mualliflikni noto‘g‘ri ko‘rsatish, bir tadqiqotni 
takroran nashr etish va boshqa akademik qoidabuzarlik holatlari maqolani rad etish uchun asos 
hisoblanadi. 

Sun’iy intellekt texnologiyalaridan foydalanilgan hollarda ularning qo‘llanilishi 
maqolaning metodologik qismida ochiq ko‘rsatilishi lozim. 

TAQRIZLASH VA NASHR ETISH TARTIBI 
Jurnalga kelib tushgan barcha maqolalar dastlabki texnik ekspertizadan o‘tkaziladi hamda 

ilmiy talablarga mos kelgan maqolalar ikki tomonlama anonim taqrizlash (Double Blind Peer 
Review) jarayoniga yuboriladi. Taqrizchilar xulosasi asosida maqola qabul qilinishi, qayta ishlash 
uchun muallifga yuborilishi yoki rad etilishi mumkin. 

